
Azərbaycan Respublikası Səhiyyə Nazirliyinin

Təcili və Təxirəsalınmaz Tibbi Yardım 
Stansiyası Publik Hüquqi Şəxsi 

“Mercedes-Benz Vito” və “Mercedes-Benz Sprinter” 
və digər markalı avtomaşınlar üçün avtoşinlərin 
və akkumulyatorların, "Mercedes-Benz Vito" və 

"Mercedes-Benz Sprinter" markalı avtomaşınların və 
Rusiya markalı avtomaşınların əsaslı təmiri üçün tələb 

olunan ehtiyat hissələrinin satın alınması məqsədilə

AÇIQ TENDER ELAN EDİR 
1. “Mercedes-Benz Vito” və “Mercedes-

Benz Sprinter” və digər markalı avtomaşınlar 
üçün avtoşinlərin və akkumulyatorların satın 
alınması.

2. "Mercedes-Benz Vito" və "Mercedes-
Benz Sprinter" markalı avtomaşınların əsaslı 
təmiri üçün tələb olunan ehtiyat hissələrinin 
satın alınması.

3. Rusiya markalı avtomaşınların əsaslı 
təmiri üçün tələb olunan ehtiyat hissələrinin 
satın alınması.

Tender iştirakçılarına təklif olunur ki, 
Dövlət satınalmalarının https://www.etender.
gov.az/ vahid internet portalına asan login 
vasitəsilə (elektron imza və ya asan imza) 
daxil ola və tender haqqında ətraflı məlumatı 
(əsas şərtlər toplusunu) əldə edə bilərlər.

İddiaçılar öz tender təkliflərini bütün vergi 
və rüsumlar nəzərə alınmaqla hesablamalı-
dırlar.

Üstünlük veriləcək meyarlar: ən sərfəli 
qiymət,yüksək keyfiyyət (mənşə sertifikatları 
təqdim olunaraq orijinal ehtiyat hissələri, 
“Mercedes-Benz” şirkəti tərəfindən istifadəyə 
icazəli diaqnostik proqram təchizatı, 24 
saatlıq xətdə texniki xidmət işləri) bu sahədə 
peşəkarlıq,maliyyə imkanları və malların 
qrafikə uyğun təhvili.

Potensial imkanları olan iddiaçılar aşa-
ğıdakı məbləğdə iştirak haqqını göstərilən 
hesaba köçürdükdən sonra müsabiqə üçün 
təkliflərini portal vasitəsilə təqdim edə bilərlər. 
İştirak haqqı birinci və üçüncü elan üçün hər 
birinə 200 manat, ikinci elan üçün isə 500 
manatdır.

İştirak haqqı heç bir halda geri qaytarıl-
mır.

Bank – “Azərbaycan Beynəlxalq Bankı” 
ASC-nin Səbail filialı

Kod – 805056
VÖEN – 9900001881
M/h – AZ-

03NABZ01350100000000002944
S.W.I.F.T. İBAZAZ2X
H/h – AZ25IBAZ38060029446270517209 
Səhiyyə Nazirliyinin Təcili və 

Təxirəsalınmaz Tibbi Yardım Stansiyası 
Publik Hüquqi Şəxsi

VÖEN – 1700293201
Tenderdə iştirak üçün bütün iddiaçılar 

aşağıdakı sənədləri hazırlayıb tender komis-
siyasına təqdim etməlidirlər:

–tenderdə iştirak etmək üçün ya-
zılı müraciət (müraciətdə müəssisənin 
adı,yerləşdiyi ünvanı, poçt indeksi, telefon 
nömrəsi, rəhbərin adı və soyadı göstərilməklə 
imzalanıb möhürlənmiş olmalıdır);

–iştirak haqqının ödənilməsi barədə 
sənəd;

–tender təklifi (tender proseduru keçi-
rildiyi tarixdən sonra ən azı 30 bank günü 
qüvvədə olmalıdır);

–tender təklifi qiymətinin 1 faizi həcmində 
bank təminatı (tender proseduru keçirildiyi 
tarixdən sonra ən azı 60 bank günü qüvvədə 
olmaqla tender təklifi ilə birlikdə təqdim 
olunur); 

–bank təminatını tender zərfində təqdim 
etməyən iddiaçının tender təklifi etibarsız 
sayılır və tenderdən kənarlaşdırılır; 

–Azərbaycan Respublikasında vergilərə 
və digər ölənişlərə aid yerinə yetirilməsi vaxtı 
keçmiş öhdəliklərin olmaması haqqında 
arayış;

–iddiaçının son bir ildəki maliyyə 
vəziyyəti haqqında bank arayışı;

–iddiaçının son bir ildəki fəaliyyəti 
haqqında vergi orqanları tərəfindən təsdiq 
olunmuş maliyyə hesabatının surəti;

–iddiaçının tam adı,hüquqi statusu, 
nizamnaməsi,qeydiyyatdan keçdiyi ölkə və 
rekvizitləri (notariusdan təsdiq edilmiş surəti);

–müqavilənin yerinə yetirilməsi təminatı 
-2 faiz (iddiaçının təklifi 100000 ABŞ dolları 
manat ekvivalentindən çox olarsa);

–müvafiq mallar və xidmətlər üzrə mənşə 
və üyğunluq sertifikatları.

 Tenderdə iştirak etmək istəyən iddiaçılar 
ixtisas göstəricilərinə aid yuxarıda göstərilən 
sənədləri 1-ci elan üçün 23 sentyabr  
2021-ci il saat 10.00-a, tender təklifi ilə bank 
təminatını isə 1 oktyabr 2021-ci il saat  
10.00-dək portal vasitəsilə təqdim 
etməlidirlər. İddiaçıların təklifləri 4 oktyabr 
2021-ci il saat 10.00-da açılacaqdır.

2-ci elan üçün sənədlər 24 sentyabr 
2021-ci il saat 10.00-a, tender təklifi ilə 
bank təminatı isə 4 oktyabr 2021-ci il saat 
10.00-dək portal vasitəsilə təqdim edilməlidir. 
İddiaçıların təklifləri 5 oktyabr 2021-ci il saat 
10.00-da açılacaqdır.

3-cü elan üçün sənədlər 27 sentyabr 
2021-ci il saat 10.00-a, tender təklifi ilə 
bank təminatı isə 5 oktyabr 2021-ci il saat 
10.00-dək portal vasitəsilə təqdim edilməlidir. 
İddiaçıların təklifləri 6 oktyabr 2021-ci il saat 
10.00-da açılacaqdır.

 İddiaçılar açılışın nəticələri ilə portal 
vasitəsilə tanış ola bilərlər.

 Tender proseduru “Dövlət satınalmaları 
haqqında” Azərbaycan Respublikası Qanu-
nuna uyğun olaraq keçiriləcəkdir.

 Tender komissiyası

Eyni zamanda, ƏƏSMN 
tərəfindən bu ilin iyun ayın-
da “Qəhrəmanlarımızın 
məşğulluğuna birgə dəstək 
olaq!” devizi altında başladılan 
“Məşğulluq marafonu”na qoşulan 
işəgötürənlərin sayı da artaraq 
455-ə çatıb. Marafona qoşulmaq-
la şəhidlərimizin ailə üzvlərinin, 
Vətən müharibəsində yaralan-
mış qazilərimizin məşğulluğuna 
dəstəyini ifadə edən həmin 
işəgötürənlərin 234 - ü dövlət,  
221-i özəl müəssisələrdir.

Nazirliyin mətbuat xidmətindən 
verilən məlumata görə, 
işəgötürülənlər tərəfindən ma-
rafona 2044 vakant yer təqdim 
edilib. Bu vakansiyalar üzrə işlə 
təmin olunanların sayı artaraq 
566-ya çatıb ki, onlardan 460-ı 
qazi, 106-sı şəhid ailəsi üzvləridir. 
Hazırda vakansiyalar üzrə işlərə 
göndərişlərin verilməsi prosesi 
davam edir. Marafona qoşulmaq 
istəyən işəgötürənlər vakansiya-
ları barədə, işlə təmin olunmaq 
istəyən şəhid ailəsi üzvləri və 
Vətən müharibəsində yaralan-
mış qəhrəmanlarımız isə özləri 
haqqında tələb edilən məlumatları 
göstərdiyimiz – https://dma.gov.
az/layiheler/mesgulluq-marafonu 
linkinə daxil olmaqla qeyd edə 
bilərlər.

Nazirliyin tabeliyindəki DOST 
Agentliyinin DOST mərkəzlərində 
isə sentyabrın 1-də 500 mininci 
vətəndaş müraciəti qeydə alınıb. 
Bakının Binəqədi rayonunun sa-
kini, Vətən müharibəsi iştirakçısı 
Elmir Bayramlı 4 saylı Bakı DOST 
Mərkəzindəki vahid əlaqələndirmə 
mərkəzinə ona aid müharibə 
veteranı adının və vəsiqəsinin 
verilməsi üçün müraciət edib. Beş 
yüz mininci vətəndaşın müraciəti 
ilə bağlı mərkəzdə keçirilən 
görüşdə DOST Agentliyinin İdarə 
Heyətinin sədri Fərid Məmmədov 
vurğulayıb ki, Prezident İlham 
Əliyevin tapşırığına uyğun olaraq 
əhaliyə dövlət sosial xidmətlərinin 
vətəndaş məmnunluğuna uyğun 
təşkili agentliyin əsas fəaliyyət 
prinsipidir. Birinci vitse-prezi-
dent, Heydər Əliyev Fondunun 
prezidenti Mehriban Əliyevanın 
təşəbbüsü olan DOST konsepsi-

yası əmək, məşğulluq, əlillik, sosi-
al təminat sahələri üzrə 152 növdə 
xidmətin “bir pəncərə”dən, tam 
şəffaf, operativ, vətəndaş rahatlığı 
və məmnunluğu prinsipinə uyğun 
təqdim edilməsinə imkan verib.

Mərkəzlərin xidmətindən 
faydalanan vətəndaşların sayının 
gündən-günə artdığını, həmin 
günün DOST Agentliyi üçün 
əlamətdar gün olduğunu qeyd 
edən F.Məmmədov deyib ki, 4 
saylı Bakı DOST Mərkəzində say-
ca yarım milyonuncu vətəndaşa 

xidmət göstərilib. O, 500 minin-
ci vətəndaşı təbrik edərək ona 
agentlik adından təşəkkürnamə və 
simvolik hədiyyələr təqdim edib. 
E.Bayramlı DOST mərkəzində 
göstərilən xidmətlərdən razı qaldı-
ğını və dövlət sosial xidmətlərinin 
“bir pəncərə”dən, operativ və 
şəffaf təşkil olunduğuna görə 
təşəkkürünü bildirib.

Qeyd edək ki, 2019-cu ilin may 
ayından etibarən 5 DOST mərkəzi 

açılıb və paytaxtın 10 rayonu 
(Yasamal, Səbail, Qaradağ, Xəzər, 
Pirallahı, Nizami, Sabunçu, Su-
raxanı, Binəqədi və Nərimanov), 
eləcə də, Abşeron rayonu DOST 
xidmətləri ilə əhatə olunub. 
2021-ci il üzrə vətəndaşların 
xidmətlərdən məmnunluq 
səviyyəsi 98,1 faizdir. Gələcəkdə 
Bakıda və respublikanın region-
larında yeni DOST mərkəzlərinin 
açılması nəzərdə tutulub.

ƏƏSMN ilə sosial tərəfdaşlıq 
müstəvisində özəl sektorun so-

sial layihələrinin bir istiqaməti də 
tənha yaşlı və əlilliyi olan şəxslərə, 
aztəminatlı ailələrə yönəlib. 
Nazirliyin sosial tərəfdaşı “Paşa 
Holdinq” tərəfindən 2019 –  2021-ci 
illərdə mühüm dəstək tədbirləri 
həyata keçirilib. Şirkət əlilliyi olan 
şəxslərin BOCCİA İdman Fede-
rasiyasına da maliyyə dəstəyi 
göstərir. 

Ali və orta ixtisas 
müəssisələrində ödənişli təhsil 

alan, görmə imkanı məhdud bir 
qrup tələbənin təhsil haqqını 
ödəyən “Paşa Holdinq” inklüziv 
teatr olan, fiziki məhdudiyyətli 
istedadlı insanların çalışdığı ƏSA 
teatrını da öz dəstəyi ilə təmin 
edib. Ötən il aztəminatlı ailələrə 
dəstək olaraq 7500 məktəbli 
forması təqdim edən şirkət bu 
il də 13 mindən çox aztəminatlı 
ailənin uşaqlarını məktəbli 
ləvazimatları ilə təmin edir. Ha-
zırda çanta, məktəbli forması və 
digər zəruri məktəb ləvazimatları 

nazirliyin tabeliyindəki Sosial 
Xidmətlər Agentliyinin əməkdaşları 
tərəfindən ailələrə çatdırılır. 

“İSR Holding” də bu işlərdə 
yaxından iştirak edir. Şirkət ötən 
il 5000 aztəminatlı şəxsə müxtəlif 
növ geyim əşyaları təqdim edib.  

Ötən il COVID – 19 pande-
miyası ilə əlaqədar yaşı 65-dən 
yuxarı tənha vətəndaşların 
infeksiyadan qorunmaq üçün 
evdən bayıra çıxmadıqları dövrdə 

onlara evlərində sosial xidmətlərin 
operativ və səmərəli təşkilində 
“Azərmaş” ASC mühüm dəstək 
göstərdi. Şirkətdən bunun üçün 
100 avtomobil ayrıldı ki, bu da 
önəmli sosial tərəfdaşlıq nümunəsi 
oldu.

Ölkədə həssas qruplardan 
olan şəhid ailələri və müharibə 
əlillərinin mənzillər və fərdi evlərlə 
təminatı işləri də davam edir. Belə 
ailələr üçün bu ilin sonunadək 
daha bir neçə çoxmənzilli yaşayış 
binası təqdim ediləcək. 2021-ci il 

üzrə onlara ümumilikdə 3 minədək 
mənzil və fərdi evin verilməsi 
təmin olunacaq. Qeyd edək ki, on-
lardan 1600 ailəyə evlərin açarları 
təqdim edilib.

 Prezident İlham Əliyev və 
birinci xanım Mehriban Əliyevanın 
iştirakı ilə bu il avqustun  26-da 
şəhid ailələrinə, müharibə 
əlillərinə və Vətən müharibəsi 
qəhrəmanlarına mənzillər və 
avtomobillərin təqdim olunması 

ölkəmizdə bu kateqoriyalardan 
olan vətəndaşlara ən yüksək 
səviyyədə diqqət və qayğını ifadə 
edir. Dövlət başçısının tapşırığı 
ilə şəhid ailələri və müharibə 
əlillərinin mənzillə təminatı proq-
ramının genişləndirilməsi işləri 
davam edəcək.

Qeyd edək ki, 2019–2021-ci 
illərdə nazirliyin 12 reabilitasiya və 
sosial xidmət müəssisəsi əsaslı 
təmir olunaraq yenidən qurulmuş, 
ən müasir avadanlıqlarla təchiz 
edilərək istifadəyə verilmişdir. Bu 
ilin sonunadək Şamaxı Psixonev-
roloji Sosial Xidmət Müəssisəsi, 
Qəbələ və Şəmkir Uşaq Reabili-
tasiya Mərkəzlərinin də istifadəyə 
verilməsi nəzərdə tutulur. 

Hazırda 56 min şəxsi əhatə 
edən ödənişli ictimai işlər proqra-
mının təkmilləşdirilməsi üzərində 
iş aparılır. Ödənişli ictimai işlərə 
cəlb olunanlar əsasən ilkin 
peşə hazırlığı olmayanlardır. 
Buna görə də onların proqram 
çərçivəsində bu və ya digər 
konkret peşə sahələri üzrə işlə 
təmin edilməklə həmin sahələrə 
aid ilkin peşə biliklərinə, bacarıq-
lara yiyələnmələrinə, beləliklə, bu 
bacarıqlar hesabına gələcəkdə 
müstəqil şəkildə öz işlərini qura 
bilmələrinə şərait yaradılması da 
hədəflərdən biridir. 

Nazirlik tərəfindən həssas 
qrupların sağlamlıqlarının bərpası 
məqsədilə onlara diqqət davam 
edir. Bugünlərdə ƏƏSMN-nin 
tabeliyindəki Sosial Xidmətlər 
Agentliyi tərəfindən müharibə 

əlilləri də daxil olmaqla daha 49 
nəfər əlilliyi olan şəxs və sağlamlıq 
imkanları məhdud uşaq Heydər 
Əliyev adına Beynəlxalq Hava 
Limanından Naxçıvan Muxtar 
Respublikasındakı sanatoriya–
kurort və müalicə mərkəzlərinə 
yola salınıb. Sağlamlıq imkanları 
məhdud uşaqlar valideynlərindən 
birinin müşayiəti ilə göndəriliblər.

Agentlik tərəfindən ve-
rilmiş yollayışlar əsasında 
yola salınan şəxslərdən bir 
hissəsi xəstəliklərinə uyğun 
olaraq “Duzdağ” Fizioterapiya 
Mərkəzi və “Darıdağ” Arsenli Su 
Müalicəxanasında, digər hissəsi 
Naxçıvan Diaqnostika–Müalicə 
Mərkəzində bərpa–müalicə 
prosedurları keçəcəklər. Agent-
lik tərəfindən 2021-ci ilin ötən 
dövründə ümumilikdə 863 imtiyazlı 
şəxs yollayışla təmin olunaraq 
bərpa-müalicə prosedurlarına cəlb 
olunublar. 

Beləliklə, inamla demək 
olar ki, ölkədə aparılan sosial 
siyasət həm də sosial cəhətdən 
köməyə ehtiyacı olan insanların 
problemlərinin həllinə yönəlib. 
Həssas qruplara aid edilən insan-
lar əmindirlər ki, istər sağlamlıq 
problemlərinin, istərsə də təhsil, 
işlə təminat, mənzil və digər 
məişət məsələlərinin nizamlanma-
sında Azərbaycan dövləti onların 
arxasındadır. 

Zərifə BƏŞİRQIZI,  
“Xalq qəzeti”

Dövlətimiz bütün problemlərin 
həllində həssas qrupların yanındadır
Ölkəmizdə aparılan sosial siyasətin bir istiqaməti də şəhid 

ailələrinin, qazilərin, müharibə veteranlarının, əhalinin aztəminatlı 
təbəqəsinin, yəni, həssas qrupların sosial problemlərinin həllinə 

xüsusi diqqət göstərilməsidir. Prezident İlham Əliyevin tapşırığına 
əsasən, postmüharibə dövründə Əmək və Əhalinin Sosial Müdafiəsi 
Nazirliyi (ƏƏSMN) tərəfindən şəhid ailələri, qazilər, müharibə əlilləri, 
erməni terrorundan zərər çəkənlər, onların yaxınları ilə bağlı icra olunan 
sosial dəstək tədbirləri artıq 26 min şəxsi əhatə edib. O cümlədən, bu 
tədbirlər çərçivəsində şəhid ailələri və müharibə əlillərindən ibarət 9 min 
100 nəfərə 18 min 400 sosial ödəniş təyinatı həyata keçirilib. 7 mindən 
çox şəxsə sosial – psixoloji və reabilitasya yönümlü 10 min xidmət 
göstərilib. 140 hərbçi yüksək texnologiyalı müasir protezlə, 1200- ə 
yaxın müharibə əlili 8 min 800 - dən çox reabilitasiya vasitəsi ilə təmin 
olunub. Həmin kateqoriyalara aid şəxslərin məşğulluq məsələlərinin 
həlli sahəsində də müvafiq işlər aparılır. Onlardan 7 min 100 şəxs 
özünüməşğulluq və digər aktiv məşğulluq tədbirlərinə cəlb olunub.

E rmənistan İkinci Qarabağ müharibəsində ağır məğlubiyyətə 
uğrayandan və noyabrın 10-da kapitulyasiya aktına 
imza atandan sonra bu günə qədər çaşqınlıq içində 

çapalamaqdadır. Məğlub ölkənin baş naziri Nikol Paşinyan, eləcə 
də bir sıra erməni deputatlar gah imzalanmış üçtərəfli bəyanatdan 
imtina etməyə, gah Azərbaycanın inadla həyata keçirmək istədiyi 
delimitasiya və demarkasiya prosesinə mane olmağa çalışırlar. 
Hətta bu zaman xarici havadarlarını da bu işlərə qoşmaqdan, haqsız 
olduqları halda beynəlxalq hay-küy yaratmaqdan belə çəkinmirlər.

Vətən müharibəsini şanlı qələbə ilə 
başa vurmuş, BMT Təhlükəsizlik Şura-
sının məlum dörd qətnaməsini həyata 
keçirərək özünün ərazi bütövlüyünü 
təmin etmiş Azərbaycan isə öz siyasətini 
ardıcıllıqla aparır və təbii ki, son nəticədə 
Ermənistan ölkəmizin siyasi iradəsi ilə 
hesablaşmalı olur. Elə bu günlərdə Nikol 
Paşinyanın Ermənistan parlamentində 
çıxışı da göstərdi ki, bu ölkə bir tərəfdən, 
üçtərəfli bəyanatın müddəalarını yerinə 
yetirmək məsuliyyətindən yaxa qurtara 
bilmir, digər tərəfdən isə bəzi addımlarla 
bağlı siyasi iradə nümayiş etdirməkdə 
tərəddüd göstərir. Yəni, Ermənistan çaş-
qınlıqdan çıxa bilmir.

Elə buna görədir ki, Paşinyanın 
parlamentdəki çıxışı böyük narazılıqlara 
müşayiət olunub, hətta siyasi opponentlər 
arasında dava düşüb. Ermənistan 
KİV-in verdiyi məlumata görə, hər şey 
parlamentin spikeri Alen Simonyanın 
mühafizəçilərə “Şərəfim var” fraksiyası-
nın deputatı Anna Mkrtçyanı konfrans 
zalından çıxarmağı tapşırmasından sonra 
baş verib. Ancaq müxalif  “Hayastan” 
və “Şərəfim var” fraksiyalarından olan 
deputatlar təhlükəsizlik işçilərinin onla-
ra  yaxınlaşmasına icazə verməyiblər. 
Mühafizəçilər isə buna məhəl qoymaya-
raq onu zaldan çıxarıblar. Sonra isə ara 
o qədər qarışıb ki, spiker Simonyan fasilə 
vermək məcburiyyətində qalıb.

Yaranmış əlbəyaxa dava zamanı 
“Hayastan” fraksiyasının katibi Artsvik 
Minasyanın köynəyi cırılıb. Qarşıdurma 
zamanı müxalifətdən olan deputatlar  “Nə 
edirsən?”, “Ayıbdır”, Dur!”, “Kimi vurur-
san?” kimi ifadələr səsləndirərək etirazla-
rını bildiriblər.

Paşinyan isə parlamentdəki çıxışın-
da bir sıra məsələlərə aydınlıq gətirib. 
O, rəsmi şəkidə bəyan edib ki, İrəvan 
Qarabağla bağlı konstruktiv danışıqlara 
hazırdır. Onun sözlərinə görə, Ermənistan 
hökuməti ATƏT-in Minsk qrupunun 
həmsədrliyi çərçivəsində danışıqlar 
prosesinin bərpasını vacib hesab edir: 
“Ermənistan Azərbaycanla sülh danışıq-
larını bərpa etmək üçün təkliflər gözləyir. 
Sərhədlərin demarkasiyası və delimi-
tasiyası üzrə işlərin intensivləşdirilməsi 
vacibdir. Təəssüf edirəm ki, siyasi 
səs-küy səbəbi ilə yazda planlaşdırılan 
nəticəni əldə etmək mümkün olmadı. 
Ermənistan–Azərbaycan sərhədinin bir 
sıra hissələrində qeyri-sabit vəziyyət 
proseslərin başlamasına ciddi təhlükədir”.

Göründüyü kimi, Ermənistan bir 
tərəfdən konstruktiv danışıqlara hazır 
olduğunu bəyan edir, digər tərəfdən 
isə məsələlərin ATƏT-in Minsk qrupu 
çərçivəsinə salınmasına çalışır. Amma 

Azərbaycan dəfələrlə bəyan edib ki, artıq 
Minsk qrupu məsələdən kənarda qalıb. 
Çünki 30 il ərzində heç bir nəticəyə nail 
ola bilməyib və Azərbaycanla Ermənistanı 
müharibəyə sürükləyib. Nəticədə 
Ermənistan ordusu darmadağın edilib 
və Azərbaycan ərazilərindən qovulub. 
Buna görə də artıq Qarabağ problem 
bitib. Paşinyan isə hələ də havadarları-
nın, xüsusən Fransanın diktəsinə qulaq 
asır. Özü də bilir ki, bu, yaxşı nəticə 
verməyəcək.

Paşinyan, eyni zamanda, sərhədlərin 
müəyyənləşməsində sovet dövrü 
xəritələrinin əsas götürülməli olduğunu da 
söyləyib. Amma indiyədək Azərbaycanın 
bu barədəki təkliflərinə İrəvanda etiraz 
edilirdi.

Ermənistanın baş naziri bildirib ki, 
kommunikasiyaların açılması ölkənin 
xarici siyasətinin prioritetlərindən biri 
olmalıdır: “Üçtərəfli işçi qrup 10 noyabr 
2020-ci il və 11 yanvar 2021-ci il razılaş-
masında kommunikasiyaların açılması 
istiqamətində konkret nəticəyə gəlməlidir. 
Hesab edirəm ki, 30 illik blokadadan qur-
tulmaq üçün ciddi imkanlar mövcuddur. 
Düzdür, bu, elə də asan məsələ deyil, 
amma mümkündür”.

Paşinyan əlavə edib ki, 10 noyabr 
və 11 yanvar razılaşmalarına əsasən, 
Ermənistan, Azərbaycan üzərindən 
Rusiya və İranla, Azərbaycan da, öz 
növbəsində, Naxçıvanla kommunikasiya 
və nəqliyyat əlaqələri qurmaq imkanı əldə 
etməlidir. Əslində, kommunikasiyaların 
açılması zaman-zaman gündəmə gəlib: 
“Əgər məqsədə nail olmaq istəyiriksə, 
Ermənistanı qarşılıqlı əsasda bölgə üçün 
əlverişli mühitə çevirməliyik”.

Baş nazirin fikrincə, regionda kom-
munikasiyaların açılması ölkənin çoxillik 
blokadasını yarmağa kömək edəcək. 
Bununla bərabər, Paşinyan Ermənistan 
vasitəsilə dəhlizin yaradılmasına izn 
verməyəcəklərini də əlavə edib: “Biz inkar 
etmirik ki, kommunikasiyaların açılması 
mövzusu Ermənistanın dövlət maraq-
ları üçün müəyyən risklər daşıyır. Ona 
görə də hökumət proqramında göstərilir 
ki, proses prioritetlər siyahısında yer 

almalıdır, amma o, Ermənistan və “Dağlıq 
Qarabağ”ın təhlükəsizliyi hesabına aparıl-
mamalıdır”.

Budur, baş nazirin fikirləri yenə 
çaş-başdır, o, yenə tərəddüd edir: 
həm kommunikasiyaların açılmasını 
istəyir, ölkəsinin bundan faydalana-
cağını söyləyir, həm də “Ermənistan 
vasitəsilə dəhlizin yaradılmasına izn 
verməyəcəklərini” bəyan edir. Bu vəziyyət 
isə erməni cəmiyyətini də çaş-baş salır.

Amma Ermənistan bu və ya digər 
məsələ ilə bağlı nə qədər hay-küy salsa 
da, son nəticədə Azərbaycanın haqlı 
tələbləri qarşısında təslim olur. Bu dəfə 
də belə oldu. Nəhayət, Rusiya Prezidenti 
Vladimir Putinin gecəyarısı zəngindən son-
ra Paşinyan yumşalmağa başladı. Artıq 
onun bəyanatları tamamilə istiqamətini 
dəyişmiş oldu. Məsələn, Paşinyan bəyan 
etdi ki, “Türkiyədən müsbət siqnallar 
alırıq, müsbət cavab verəcəyik”. Bu, 
artıq Ermənistanın yüz səksən dərədəcə 
çevrilməsi deməkdir. 

Bununla yanaşı, qeyd etməliyik ki, 
Ermənistan baş nazirinin fikirlərində 
ziddiyyət özünü açıq şəkildə göstərsə də, 
Azərbaycanın siyasi xətti birmənalı və 
aydındır. Bununla bağlı fikirlərini Prtezident 
İlham Əliyev “CNN-Türk”ə müsahibəsində 
bildirib. Onun sözlərinə görə, rəsmi Bakı 
istəyir ki,  Ermənistanla sülh müqaviləsi 
imzalansın. Ermənistan və Azərbaycan 
bir-birinin ərazi bütövlüyünü tanısınlar və 
sərhədlərin delimitasiyası və demarkasiya-
sı prosesi başlansın. Ancaq bu günə qədər 
Ermənistandan müsbət cavab alınmayıb. 
Belə görünür ki, Ermənistan buna ya hazır 
deyil, ya da əleyhinədir. Azərbaycan lideri 

deyib: “Bu, böyük yanlışlıq olar və onlar 
özləri də peşman olacaqlar. Çünki biz 
bu təklifi masa üzərində əbədi saxlamalı 
deyilik. Əgər buna etiraz edirlərsə, açıq 
söyləsinlər ki, onlar Azərbaycanla sülh 
müqaviləsi imzalamaq istəmirlər. Belə olan 
halda biz də öz siyasətimizi buna uyğun 
şəkildə aparacağıq. Əgər Ermənistan 
buna hazırdırsa, əgər Azərbaycanın bütün 
dünya tərəfindən tanınan ərazi bütövlüyü-
nü tanımağa hazırdırsa, onda, əlbəttə ki, 
bölgəyə uzunmüddətli sülh gələcək. Biz 
bunu istəyirik və eyni zamanda, buna nail 
olmaq üçün indi konkret təkliflər də masa 
üzərindədir. Yolların açılması, Zəngəzur 
dəhlizinin yaradılması, bütün ticarət 
əlaqələrinin bərpası, yəni Cənubi Qaf-
qazda uzun fasilədən sonra sülhün təmin 
edilməsi bizim maraqlarımıza cavab verir. 
Hesab edirəm ki, Ermənistanın da maraq-
larına cavab verir. Çünki Zəngəzur dəhlizi 
onların da maraqlarına xidmət edəcək. 
Onlar da dəmir yolu ilə həm İranla, həm 
Rusiya ilə əlaqə yarada bilərlər. Bu günə 
qədər bu əlaqə yoxdur və onlar üçün də 
yeni fürsətlər ortaya çıxacaq”.

Təəssüf  ki, Ermənistanda  ifrat 
millətçilik, türkofobiya, azərbay-
canofobiya, islamofobiya o dərəcədə 
insanların və hakim dairələrin beyinlərini 
zəhərləyib ki, bu ölkədə sülh istəyənlər də 
səslərini çıxara bilmirlər. Prezident İlham 
Əliyevin sözləri ilə desək, Ermənistanda 
cəmiyyət və hakimiyyət, təbii ki, indi çox 
çətin bir psixoloji durumdadır. Çünki 
onların otuz il ərzində qurduqları ideoloji 
sütunlar, mifologiyalar darmadağın edilib.

Paşa ƏMİRCANOV, “Xalq qəzeti”

